1.Мәктәп  бүген  гөрләп  тора,
Шаулап  тора  күрегез.

Без  бит  бәйрәмгә  җыелдык,

Әллә  шуны  белмисез?

2.Кояш  көлеп  уянды  да

Нурларын  сипте   мулдан.

Әбиләр  килде  мәктәпкә

Язгы  кояшлы  юлдан.

3.Бүген  гади  көн  түгел  бит,

Моны  беләбез  без.

Елмаеп  сәламләшәбез  без

Дәү  әни,  әби  белән.

4.Җилнең  дә  беләсе  килә,

Чәчебезне  тарата.

-Әйтегезче,  нинди   көн?- дип

Бәйләнде  аптыратып.

5.Һәр  җирдә  бер  хикмәт  көтә:

Бүген  гади  көн  түгел.

Бүген  әбиләр  бәйрәме,

Шуңа  шатлана  күңел.

6.Әбием,  әбекәем,  дип,

Дәшәмен  сиңа  кат-кат.

Бүген  синең  дә  бәйрәмең

Шуңа  безнең  күңел  шат.

7.Син  булганга,  өйләр  ямьле,
Нурлы  һәрбер  иртәләр.

Син  өйрәткән  догалар  да

Уңышларга  илтәләр.
8.Ашыгып     йөгереп  кайтам өйгә,

Тәмамлангач  дәресләр.

Мине  көтә  син  пешергән

Өчпочмаклар,  бәлешләр.

9.Җылы  сүзләр,изге  теләк

Синең  өчен  уемда.

Сәламәт  һәм  көр   күңелле

Бул  син  гомерең   буена! 
10.Әби  күзлеген  эзли,

Кайда  икәнен  белми,

Әби  күзлеген  эзли.

Күзлеге  бит  кулында,

Әмма  ул  аны  сизми.

-Әби,әби,- дим  аңа,

Каршысына  ук  килеп,

Җайлы  булыр  эзләргә,

Күзлегеңне  ки  элек.

Әби  күзлеген  кия,

Үзе  елмаеп  көлә.

-Рәхмәт,  табып  бирдең, -ди,

Аркамнан  сөя-сөя.
11.Бүген  сөенә-сөенә

Шушы  җырны  җырлыйбыз.

Сезне,   кадерле   әбиләр,

Бәйрәм  белән  котлыйбыз!

Җыр  “Минем  әби”

Әбием  күзлек  кия,

Чәчләренә  ак  кунган.

Бер  көн  дә  соңа  калмый

Иртүк  тора  йокыдан.

               кушымта:  Әбекәй,  алтыным,

                                  Минем  иң  якыным.
                                  Яратам,  яратам

                                  Мин  аны!

Минем  әби  энемне

Бәй-бәй  итә,  пәп  итә.

Ул  йокыдан  торганда

Мәмие  пешеп  җитә.

               кушымта:  шул  ук

Ул  мине  дә үстергән,

Апамны  да  пәп  иткән.

Ул  хәзер  пәп  иттерми,

Апаем  буйга  җиткән.

               кушымта:  шул  ук

12.Ак  яулыклы,  көләч  йөзле,
Шат  күңелле,   әйбәт  тә.

Кем  ул,  диеп  сорыйсызмы?-

Дәү  әнием,  әлбәттә.

13.Тәмле  бәлеш  пешерүче

Дәү  әни   безнең  өйдә.

Аңардан  ашарга  сорый

Шаян  песиебез  дә.

14.Дәү  әнием  гомер  буе

Авыр  эштә  эшләгән.

Авырлыклар   күп  күрсә  дә,

Күңелен  төшермәгән.

15.Сарай  алдына   баруга

Сыеры    дәшә  аңа.

Маэмай  да  аны күрүгә,

Койрык   болгый,  шатлана.

16.Ярдәме  гел  тиеп  тора

Якын   кешеләргә  дә.

Барына  да  дәү  әни  ул,

Барлык  кешеләргә  дә.

17.Иртән   торсам,  кояш  чыгып,

Нурларын  сипкән  иде.

Әбиемнең  чәе  кайнап,

Коймагы  пешкән   иде.

18.1Әбием  баштан  сыйпый:

-Тәүфыйкларың   артсын,  ди.

Бишлеләрең  кайтсын,  ди.

Энемне  дә иркәли:

-Тәпи-тәпи  бассын,  ди.

Елаклары  качсын,  ди.

Көннәр  буе  әбием

Елмаеп  йөри  шулай.

Әбекәем,  матурым,
Өйдәге  кояш  бугай!

18.2 
19.Әби  кеше  гел  яхшылык  тели,

Гаебебез  булса,  кичерә

Гомер  буе  калыйк  тугрылыклы

Әби  дигән  изге  кешегә.

20.Яшәгез  сез  мәңге  яшь  булып,

Туган  йортыгызга  ямь  булып.
Сез  булсагыз  таза-сәламәт,

Оныкларга  булыр  бик  рәхәт.

21.Оныкларга  терәк  булып,

Яшәгез  сез  шатлыкта.

Сәламәтлек,  ак  бәхетләр  
Юлдаш  булсын  картлыкта.

22.Картаймыйча  шулай  кояш  кебек

Балкып  торыгыз  сез  иртә-кич.

Яхшылыкны   җирдә  ятмый  диләр
Онытмабыз  сезне  һич  тә  без.

23.Сәламәтлек  ташламасын  сезне,

Һәр  көнегез  үтсен  шатлыкта.

Яшәү  яме,  дөнья   иминлеге

Юлдаш  булсын   сезгә  картлыкта
24.Сез  барында  ямь  бар  җирдә

Сез  булганга  тәм  дә  бар.

Сез  булганга   дәрт  бар  җанда,

Көч-куәт  тә  тәндә  бар.

25.Дәү  әни  дә,  әби  дә  сез,

Сөйкемле  әни  дә  сез.

Сез  булганга  дөнья  ямьле,

Йөзебез  һәрчак  нурлы.

26.Әбиләр  - мәңгелек  шатлык,

Язгы  шатлык,  язгы  нур.

Әбиләргә  багышлана

Дөньяда    иң  назлы  җыр.

Җыр  “Килде  яз”

Киң  итеп  җәеп  колач

Килде  яз,  килде  яз.
Елмаеп  тора  кояш,

Көн  аяз,  көн  аяз.

Кыш  буе  яткан  карлар

Эределәр,  эределәр.

Сыерчыклар,  тургайлар

Килделәр,  килделәр.

Ап-ак  чәчәк  аттылар

Шомыртлар,  шомыртлар.

Тау  артына  актылар

Болытлар,  болытлар.

Син  кояш,  җиребезгә

Сип  нурлар,  сип  нурлар.

Мул  уңыш  бирсен  безгә

Киң  кырлар,  киң  кырлар.
                           Җыр  “Минем  әби”

Әбием  күзлек  кия,

Чәчләренә  ак  кунган.

Бер  көн  дә  соңа  калмый

Иртүк  тора  йокыдан.

               кушымта:  Әбекәй,  алтыным,

                                  Минем  иң  якыным.

                                  Яратам,  яратам

                                  Мин  аны!

Минем  әби  энемне

Бәй-бәй  итә,  пәп  итә.

Ул  йокыдан  торганда

Мәмие  пешеп  җитә.

               кушымта:  шул  ук

Ул  мине  дә үстергән,

Апамны  да  пәп  иткән.

Ул  хәзер  пәп  иттерми,

Апаем  буйга  җиткән.

               кушымта:  шул  ук  

1)   Бөтен  кешелек  дөньясына  ямь   бирүче,  елмаюларыгыз  белән  безне  иркәләүче,  җылы  карашларыгыз   белән  назлаучы, акыллы  фикерләрегез  белән  безгә  ак  юл  күрсәтүч сөекле   әбиләребез,  дәү   әниләребез!  Хәзер  сезнең   игътибарыгызга   аерым   номерлардан  төзелгән  концерт  тәкъдим   итәбез.

           Рәмзил   җыр  «Хәерле  иртә!»

2)  Кем   дөньяга  кеше  бүләк  итә?

Ә  кешегә  якты  дөньяны  

Тойгылары  кояш  кебек  кайнар

Эретерлек  гранит  кыяны.

Кем  күңеле    тулган  айдай  серле,

Язлар сыман  назлы,  ягымлы.

Шатлыкларын  башкаларга  бүлә

Кайгыларга  түзем,  сабырлы.

Кем  елмая  җәйге  таң  аткандай

Балкып  китә  шундук  тирә-як.

Нәфислеге  гөлләр  сокланырлык

Көләчлектә  аңа  тиңнәр  юк.

Кем  куллары  өйне,  җирне  ямьли,

Изгелеге  үлчәү  тапкысыз.

Ул  әлбәтә  яшәү  чыганагы,

Тормыш  яме - әнкәй,  әбекәй,  хатын-кыз!

Кадерле  әбиләребез   сезнең  өчен    бию.

3)  Әбиләр – мәңгелек  бәхет,

     Язгы  шатлык,  язгы  нур.

     Әбиләргә  багышлана

     Дөньяда  иң  назлы  җыр.

          Сезнең  каршыда  үзенең  дәү  әнисенә багышланган  җыры  белән  Гөлнар. “Дәү  әнигә  кунакка”

4) Әбием!  Нинди  ягымлы,  нинди  җылы сүз!

     Аны  әйтү  белән   күз  алдыбызга  мөлаем  бер  илаһи  зат  килеп  баса. Яше  сиксәнгә  җитсә  дә,  илледә  генә  булса  да,  ул – безнең  өчен  изгелек  чыганагы.  Гомернең   сикәлтәле  юллары  артта  калды. Маңгайларга  сырлар  төшкән,  чәчләргә  кырау  кунган. Күңелегезгә  тормышның   барлык  хатирәләре  сыйган.  Ә  киләчәккә  ышаныч   барыбер  сүнмәгән.  Тормыш  авырлыклары  да  бу  ышанычны   сүндерә  алмаган. Ак  яулыклы  татар  әбисе!   Син  барын  да  күрдең:  яхшысын  да,  яманын  да. Ләкин  син  барыбер  татар  әбисе  булып  кала  алдың.  Ак  яулыгыңны  башыңнан   төшермәдең. Ә  иң  мөһиме – синең  Ходай  тәгаләгә   ышанычың   саф  булып  калды. Тәсбих  тотып, илнең  иминлеген  теләп, балаларның   саулыгын  сорап, намаз  укыйсың,  дога  кыласың.  Теләгең  кабул  булсын, и  мәрхәмәтле,  саф  күңелле  татар  әбисе!

                            башкаруында  бию.

5)Хәтердән   уела  күп  нәрсә

Онытыла  иң  гүзәл  яз,  кышлар.

Онытылмый  үзенең  иңендә

Ил  данын  күтәргән  язмышлар.

Вакытлар  үтүгә  сүрелеп,

Сүнәләр  иң якты  балкышлар.

Сүнмиләр,  яктылык  сибәләр

Көрәштә  кабынган  язмышлар!

Әбиләр  кичергән  язмышлар!

     Кадерле   әбиләребез!  Сезгә  үзенең  җырын  бүләк  итә              .
6.)  Гүзәл  әбисен  ярата

     “Әби”,-  дип  яна-көя.

     Бәйрәм  белән  котлап  аңа  

     Биюен  бүләк  итә.

                              Гүзәл  -  үзбәк  биюе.

7)Балалар  әбиләрегезнең  кулларына  күз  салганыгыз  бармы  сезнең? Җыерчыкланып,  авыр  эштән  сөялләнеп, китап  битенә  төшкән  язу  юллары  кебек  сызгаланып  беткән  алар.  Ә  шулай  да  сине  иркәләгәндә,  башыңнан  сыйпаганда,  ул  куллардан  да  йомшаграк, җылырак,  шифалырак  куллар  юктыр  дөньяда!  Әбиләребезнең  кулларыннан  узган    эшләрне   тау  итеп  өйсәң,  юл  итеп  сузсаң,  аны  узарга  бер  гомер  кирәк  булыр  иде.  Ул  гомер  чын   хезмәт  юлы. Оныкларга  үрнәк  итеп  сөйләрлек,  тарих  битләренә  зур  батырлык  итеп  язарлыкбезнең  әбиләребезнең  гомер  юллары.

   Сөекле  әбиләребезгә  багышлап,  җырлый    
8)   Хөрмәткә   лаеклы  әбиләребез -  безнең  өлкән  буыныбыз. Алар  безне  әдәпкә, әхлакка  өйрәтәләр; халкыбызның   йолалары,  гореф-гадәтләре,  хәдисләр  белән  таныштыралар,  догалар  өйрәтәләр,  күңелгә   сеңеп  калырлык  киңәшләрен  бирәләр.  Әйдәгез,  менә  шундый   кадерле  әбиләребез   хөрмәтенә  бер  бию  бүләк  итик  әле.

9)   Халкыбыз:  “Әбиләрне-бабайларны   түр  башында  вәзир  ит,  ата-баба   йолаларын  алар   безгә  җиткерә  бит”,- дигән.   Аларга  рәхмәт  әйтик,  үзебезнең  матур  сүзләребез,   теләкләребез  белән  күңелләрен  җылытыйк,  үзебезнең   матур  җырларыбызны  бүләк  итик.

